
SEGUNDA CARTA DEL APOSTOL
SAN PABLO A LOS
CORINTIOS

Pablo escribe a la iglesia de Corinto

1Yu Pablo, mani yau Timoteo mena mujaare ja
queti joo ati pliurore. Corintopu cdna Jesucristore
caapiujardare, to bairi nipetiro Dio yarad Acaya yepa
macana quenare ja uca joo. Jesucristo ye quetire
buio tefiari majocu yu &, Dio yure cu cacUricarore
bairona. 2 Mani Pacu Dio, mani HYpau Jesucristo
mena caroaro mujaare cajoato. Caroaro muja cani
yeri warifiuupe quenare cu joato.

Sufrimientos de Pablo
3 Dio mani Ypau Jesucristo Pacu caroau majuu
dmi. Mani bopaca tujunucumi. Mani catugoofia

ocabutiro manire atinucumi. 4To cdnacd nina mani
capoplye tamworo mani catugoona ocabutiro

atinucumi Dio.  To bairi mani quena aperd
capopiye tamuordre na catugoofla ocabutipere
mani atinemo maji. Tugoofia ocabutiriquere Dio
manire cu cajoorore bairona mani quena na
catugoofia ocabutipere mani joo maji. 5 Jesucristo
cu capopiye tamuoriquere bairona mani quena
mani popiye tamuonemo. To bairi mani capopiye
tamuorije netoro mani catugoofia ocabutipe
macare mani joonemomi Cristo. 6 To bairi mani
popiye tamuonucu. Muja catugoofia ocabutiro
boord, to bairi caroorije muja catinucurijere Dio
muja yerire ca wajoato ird ja popiye tamuo, Jesu

ye quetire buio tefiabana. To bairi Dio tugooiia
ocabutiriquere jdre cajou muja quenare tugooila
ocabatlpere joogami. Mujaare netoogumi Dio. To
bairija capopiye tamuorijere bairona muja quena
popiye tamuora muja tugoofia ocabutigara. 7 Jare
bairona muja capopiye tamuoro muja catugooria
ocabutiro atigumi Dio muja quenare. To bairi
caroaro muja cabaipere ja majituga.

8 Yu yard, Asiapu dnaa seeto ja capopiye
tamuoriquere muja camajipere ja boo. Seeto
majuu ja capopiye tamuows. Dope bairo ja cati
majiquépu. “Mani bai yajigara,” ja cal tugoohawu.
9 “Jesu ye quetire mani cabuio tefiarie wapa
mani jlagardma,” ja cal tugoofiawa. Dio cabai
yajiricarare catunu catio majii jetore na tugoofa
tutuato iro to bairo cabaiwu jdre. “Ja majuuna
catugoofia ocabutird ja &,” na 1 tugoofaqueticdato
iro cabaiwu. 10 Dio ja cabai yajibopere canetoowi.
“To bairona ja netoonucucdami,” Diore ja1tugoofia
nucubugo. 11 Diore jare muja cajenibojanucuata
to bairona ja netoonucucdagumi Dio. Capaard
Diore cajenibojard, jare caroaro cu catinemoro
tujurd camaja capdard majuu, “Caroaro majuu
nare dami,” Diore T warifiuugardma.

Por qué Pablo se tardo en ir a Corinto

12 Ape wame quenare seeto ja tugoofia warifiuu.
Ati yepa dnaa Itori mee caroaro jeto ja catinucuws.
Muja tupu quenare to bairona ja capé. To bairi
caroaro jatugoofia. Ja majuunaja camajirije mena
ja catiquépu. Dio maca ja catinemowl. 13 Mujaare
uca joord caroaro muja caapi majipe jetore ja



2 CORINTIOS 1:14 iii 2 CORINTIOS 1:20

ucanucu. Ricati camajiriorijere ja uca jooquet-
inucu. To bairi tiere caroaro muja caapi majipere
jaboo. 14 Carecomaca mujaare jd cauca jooriquere
mere muja api maji baird pua. To bairi ape rumu
maniYpau Jesucristo ati yepa cu catunu ejari rumu
mani ani warifiuugard. Pablo jaa caroaro jare
cabuiowad 1rd muja warifiuugard. Ja quena caroaro
ja cabuiorijere caapi nucabugowa Corinto macana
ird caroaro ja warifiuugara.

15-16 To bairi yu mena tugoofia warifiuurdma Ti
nemoona muja tupu yu caadgabapu. Macedoniapu
adcu na yu tuju neto adgu Corinto macanare, yu
cal tugoofiabapu. Tunu acé quena na yu tuju
bapoogu, yu cal tugoofiabapu. To bairi pugani
nare yu catujuro seeto warifiuugardma, yu cal
tugoofiabapa. To bairi Judea yepapu yu cdadpe
quenare yure atinemogardma, yu cal tugoofabapu.
17 Mujaare itogu mee, “To bairo yu baigu,” mujaare
yu caibapu. Cariape tugoofiari meena Iricumi,
to bairo itocdau Iricumi, ¢yure muja 1 tugoofiati?
Noo booro cdcu canucubugoquécu acumi, to bairi
yoaro mee nairoacd cu cairijere wajoaumi, ;yure
muja 1 tugoofiati? 18 Dio maca nipetiro mujaare
ja cabuiorijere majiimi. Mujaare buiora itorique
mena ja buioquetinucu. Cariape jeto mujaare ja
buionucu. 19]a itiard@na, yu Pablo, Silvano, Tim-
oteo mujaare ja cai buionucuws Dio Macu Jesu-
cristo cu céniere. Jesucristo quena cu cabuiorije
cawajoaquéjupi. Nipetiro cu Wadarique cariape
jeto 4. To bairi jd@ quena ja itoquetinucu. 20 Jesu
maca, “To bairo yu atigs,” Dio cu cal cliricarore
bairona cati peow dmi. To bairo cacu cu clno,

“Cariape cacu dmi Dio,” céire mani 1 nucubugo
warifiuunucu. Jesucristo ca cabaipe Dio cu cal buio
jugoyeyericarore bairona cabaiws ird Diore mani
1 nucubugo warifiuunucu. 21 Diona ja cabeje clifiupi
cu yara canipardre. Muja quenare to bairona muja
cabeje clifiupi Dio. Tugoofia tutuarique quenare
manire cajooyupi Dio cére mani canucubugocda
aninucuparore bairo. 22 Cu yara canipardre manire
beje cliri ca Espiritu Santore manire cajooyupi Dio.
« ‘Apeye nlpetlro mu]aare yu ]ooga yu cal Curlque
cdo joogumi,” naimajiatoIi, manire cajooyupiDio
cu Espiritu Santore.

23 Apeye cariape mujaare yu 1 Dio cu
catujuro. Muja tu Corintopu adgabact quena
yu Cdaaquépw, tutiire bairo na yu ibou ii. To
bairo yu cairo jutiritibordma ibacu yu cdadquéps.
24 To bairi mujaare carotirdre bairo, “Ocdo
bairije jetore tugoofia nucubugoya,” mujaare ja
iquetinucu. Caroaro Jesu ye quetire muja tugoofia
nucubugocda aninucu. To bairi caroaro céni
warifiuurd na 8maro Ir@ mujaare Aatinemora ja
atinucu.

2

I Tirumupus muja mena dcupu Mmuja cajutiritiro
yu cdpé. To bairona jutiritibordma tunu ibace muja
tapure yu cdadquépu. 2 Muja ]eto yu Cawarlnuupere
muja atinucu.  To bairi muja tupa ejas muja
cajutiritiro yu cdpata fluuquetiboro. To bairi yu
quena mujaare bairona jutiritiri yu ejabou. 3 To
bairi muja tupu adquécuna queti joorica pluro
jetore yu cauca joows. Nuuquéto na cati aniere
na quenoo jugoato ibacu yu cdadquépu. Tiere

na caquenooro bero yu adgu, yu cal tugoohaws.
Na caquenooquétona na tupu yu caejaata yu
warifiuuquetibow.  Seeto tugoofiarique pairique
mena mujaare i tutiire bairo yu baiboricu. Na tupu
dcu yu cawarifiuuro na quena warifiuubordma, yu 1
tugoofia. 4 To bairi queti joorica pliurore mujaare
uca jou seeto tugoofarique pairi yu caotiwa. Na
tugoofiarique paiato 1i mee mujaare yus cauca
joows. Mujaare yu camai tugoofia netorije macare
na majiato 1i yu cauca jooww ti pliurore.

Perdon para el que habia hecho mal

5 Muja mena macacu rooro catibataca maca yu
jeto meere yu cajutiritiro yu cami caroorije cu
cataje jugori. Muja quena muja cajutiritiro cajupi.
To bairo ii seeto majuu 1 netogs mee yu 1. 6 To
bairo catacure yu cal rotirore bairo mere muja
canefiaporopu céire muja capopiyeyeyupa. To bairi
yucu Cu cayeri wajoaro tujurd to cdona cu popiyeye
janafia. 7 To bairi caroorije cu catajere majirioya.
Cu catugoofia ocabutiro dja, jutiriti netobaca fiuu
majiquetiboumi ird. 8 To bairi ocdo bairo muja
catipere yu boo. Cére muja camairijere cu ifioofia
tunu. 9 Cajugoye mere mujaare yu cauca joows,
icariapena yu Cati rotirore bairona na danaati? 1
majigu. 10 Nii rooro mujaare cdcure muja cama-
jirioata yu quena cére yu majiriogus. To bairi céare
camajiriope to cdmata Jesucristo cu catujuro care
yu majirioga. Caroaro muja céniparore bairo 1i to
bairo yu atigu. 11 Caroaro céire mani camajirioro
Satana mani ati neto majiquetigumi. Caroaro
mani maji Satand rooro manire cu catigarijere.

Intranquilidad de Pablo en Troas

12 Troa cawamecuti macapu mani Hpau Jesu
ye quetire buio ejau caroaro ya cabuiorijere
caapigabama capdara to macana. 13 Caroaro
yure na caapigarije to canibato quena yoaro topu
yu catuaquépu. Tito, yu mena macacure topu
bugaquetibacu seeto yu catugoofarique paiws.
Céare yu catujuata muja cdnie quetire yure buio-
boricumi. Tiere queti apiri yu tugoofarique pai-
quetiboricua yua. To bairi Troa macanare na ataje
ui, atopue Macedonia yepapu yu cdadcoapu yua.

Victoriosos en Cristo

14 Yu catugoofiarique pairique to canibato quena
Diore yu 1 warifiuu. Jesucristo jugori caroaro
mani catipere mani atibojami Dio. Cu ye quetire
mani cabuioro manire camatagara nipetirare na
netonucumi Dio. To bairi mani ]agorl Cu ye que-
tire apera quena na caapi majiro dami Dio. To
bairi caroaro cajuti fiuurije cajuti jejarore bairona
nipetiropws jeja peticoapa Jesu ye queti quena.
15 Jesucristo ye quetire aperdre mani cabuioro
caroaro mani tuju warifluumi Dio. To bairi werea
unie na cabuje mugoro camaja nipetira tie caroa
cajuti fuurijere wini majima. To bairona nipe-
tiropu to cajejarore bairona Jesu ye queti quena
jeja peticda. Dio cu canetooricara tupws, Diore
cabooquéna, cu capopiyeyepara tupu to bairona
jeja peticoa. 16 Dio cu capopiyeyepard maca cajuti
jlarijere bairona a Jesu ye queti mani cabuioro.
Dio cu canetooricard macare caroa cajuti fiuurije
cacaticda aninucupere cajoorijere bairona g, Jesu
ye quetire mani cabuioro. ¢{Ni maca tie quetire to
bairo bai, cu buio majicuti? Dio jeto mani cabuio

majipere mani joo majimi. 17 Aperd capdard
Dio ye quetire noo cabooro buio tefiama apeye
canuni wapatanucuri majare bairona. Ji maca
nare bairo ja baiquée. Dio cu cajooricard aniri
cu catuwjujoro cariape mujaare ja queti buionucu
Jesucristo ye quetire.

3

Elmensaje del nuevo pacto

1 Dio ye quetire cariape jeto jd buionucu. To
bairo ja cairo apird, “Na majuuna na catiere
icbardma,” jdre muja ird. Aperd maca, “Cariape
1 buioma Pablo jaa,” irica pliuro jare na caucabo-
japa pliuro mujaare ja caifiooro booquéto. Muja
quena, “Cariape cal buiord d@ma Pablo jda,” jare
muja cal ucabojari pliurore ja booquée. Aperad
maca to bairo ata pliurore boordma, aperare na
caifioopa pliuro. 2Jesucristore caroaro muja caapi
nucubugoro tujurd apera quena, “Cariape maca-
jere 1 buioma Pablo jda,” T majigardma. To bairi
aperd na caucabojari pliurore ja booquée. Mere
jd& majuuna ucabojaricarore bairona ja tugoofia
maji. Aperd nipetiro Jesure muja caapiwjaro tujuri,
“Cariape na cabuioyupa Pablo jda,” 1 tuju ma-
jirdma. 3 Ja jugori Jesucristo ye quetire muja
caapigjaro caroaro majuu mujaare catibojayupi
Jesu. To bairi mujaare tujuri, “Caroaro majuu
Jesucristo nare catibojayupi,” mujaare 1 tuju ma-
jigardma aperd quena. To bairi Jesucristo pa-
pera pliurops, “Caroaro dama Corinto macana,”
aperd na cabuepa pliurore caucaquéjupi Jesu. HBta
pdipa Moisére Dio cu caucabojaricarore bairo

catiquéjupi Jesucristo maca. Cu Espiritu Santo muja
yerl macaje macare Cawajoayupl apera caroaro
mujaare cu catibojariquere na tujuato Ti.

4Jesucristore caapi nucubugora aniri cariapena,
“Jare atinemomi Dio,” ja T maji. > Dio ye quetire
ja cabuiori wame ja majuuna catugoofiari wame
me 4. Nipetiro ja cabuionucurije Dio cu carotiro
ja buio maji. To bairi ja majuuna ja buio ma-
jiquée. Cu maca ja atinemonucumi. 6 Cawama
wame, “Camajare caroaro na yu atibojags,” cu cal
clirica wame nare ja cabuio majiro atinemonucumi
Dio. Cawama wame cu cal clirica wame maca
papera pliurops, “Ocdo bairije caroare aja,” 1 uca
turique me &. “Espiritu Santo jugori caroare muja
ati majigard,” 1 clirica wame maca a. Tiraumupu
maca wame Moisé cu caucarica wame jugori,
“Cabui pacoord, cabai yajipard@ mani a,” mani 1
maji. Espiritu Santo jugori maca caroare ati ma-
jirique a. To bairi caroaro catiriquere cajos dmi
Espiritu Santo maca. 7 Moisépure Dio cu caroti
clirique @ta pdiripa ucarique cafiupa. Tiere cliri cu
catutuarijere, caroau cu Clniere t0 macanare na
caifioofiupa Dio. Caroas majuu cu Cdniere ifiow,
Moisé riya seeto caajiyaro cdjups Dio. To bairi
Israel macana Moisé riya caajiyaro maca cu catuju
majiquéjupard. Cabero Moisé riya caajiyarije
capeti nutuajupe. Ti pau c@no Moisépure Dio cu
caclirique, “Tiere catiquénare yu popiyeyegu,” cal
clifiupi Dio. 8 To bairo ti wamere cliri caroaro
majuu Dio cu cdniere cu caifiooro netoro ma-
juu ifioogumi Dio, cu Espiritu Santore manire
jou. 9 OcOo bairo & Moisépure Dio cu caclirica
wame caroa wame cafupa, “Tiere catiquénare

yu popiyeyegu,” irica wame anibato quena. To
bairi Dio, “Caroorije manare na yu tuju Jesucristo
jegori,” manire cu cal clirique maca seeto majuu
cafiuu netori wame a. 10 To bairi Jesucristo ye
cawama wame mani catuju cOofiaata Moisé anacu
cu carotirique maca cawatoa macaje rotirique an-
icbayua. 11 Moisépure Dio cu carotirique nemoona
capetipe cafiupa. Jesucristo ye queti maca capeti-
quetipe aniri tie netoro cdnie .

12 Jesucristo ye cawama quetire mani
caapiujarije jugori, “Jesucristo mani netoogumi,”
mani I yuu maji. To bairi Jesucristo ye cawama
quetire uwiricaro mano camajare ja buionucu.
13 Dio ye quetire buiori Moisé dnacu cu catatore
bairo ja atiquée. Cu riya caajiyarije capetiro Israel
macanare na tuju rotiquécu jutiro ajero mena
cabuga tooyupus. 14 Dio cu carotiriquere Moisé cu
cabuioro Israel macana caapi puoquéjupard. Yucu
quenare na pdramerdpw quena to bairona api
majiqueticbama Dio nare cu caqueti buiobatajere.
Dio ye quetiucarica ptiurore buerd api puoquéema.
Jutiro ajero mena buga tooricardre bairo baima
naa. Apipuoquetibana tiajerore cugonucucodarare
bairo baima mai. Jesucristo jugori jeto Dio ye
quetire caapi majird mani a. Tiere apird manire
cabugabata ajerore carocaricarare bairo mani
d yua. 15 To bairi yucua quenare Moisé dnacu cu
caucariquere buerd judio maja na rupoare jutiro
ajero mena na rupoare buga tooricarore bairona
anicbama. To bairi api puo majiquéema. 16 Mani
Ypau Jesucristore mani caapiwjaro bero mani
rupoa cabugdri ajerore ne wooricarare bairo mani
baiyua. To bairi cu ye quetire mani yeripua caroaro

mani apli maji, mani Hpaure caapi nucubugora
aniri. 17 Mani Ypau Jesucristo cu Espiritu Santo
jicauna ami. To bairi Jesu cu Espiritu Santore
mani jou caroaro mani cénipere mani joomi. To
bairi, “Moisé cu carotiriquere mani cati peoquétie
wapa mani popiyeyegumi Dio,” 1 tugooharique
maa. 18 Mani Jesucristore nucubugora jutiro ajero
mena cabuga toorare bairo mani aniquée mania.
Dio cdniere caroaro catuju majirare bairo mani
tugoofia maji. Dio cu cdniere tugoofia majiri efioro
caajiyaro catuju canamurdre bairo mani a. To
bairi Dio cu céniere aperda quenare mani ifioo
neto maji. Cu clniere tujura seetobuja cére bairo
netobujaro caroaro mani ani nutuagard. Mani
Ypau cabauquécu jugori to bairo mani baigara.

4

1 Jare mai tujuri atie jd paariquere jare cacliwl
Dio Jesucristo ye quetire ja cabulorljere To bairi
ja tugoofia ocabuti. 2 Camaja bobooro atajere dna
yajioropu na cati uniere ja atiquée. Itorique mena
Dio ye quetire ja buioquée. Tiere wajoari mee
cariape jeto ja 1 buionucu. Nipetiro ja catiere
tujumi Dio 1rd baujaro jeto ja atinucu. To bairo ja
catiere tujuri, “Caroaro cdna dma,” jare 1 majirdma
camaja. 3Noo  Jesucristo ye quetire ja cabuiorijere
caapi majiquéna una Dio cu capopiyeyepard dma.
4 Ati yepa macana Diore na caapi nucubugoquétie
jugori na upau Satand cacapea tuju majiquénare
bairo na catugoofia majiquéto dami. Jesucristo ye
quetire api nucubugorema i to bairo nare aami.
Jesucristo, Dio cu clniere cacugou majuu cu ye
queti cafiuu netorijere na api majiqueticoato i, to

bairo na dami Satand. > Atie quetire buiord ja
macare nucubugoya ird mee ja buionucu. Mani
BYpau Jesucristo macare na nucubugoato ird to
bairo mujaare ja 1 buionucu. To bairi mujaare paa
coteri majare bairona ja bainucu tiere mujaare
buiora. ¢ Dio nemoopuna ati yepa canaitiabatajere
cabujuro cdajupi. Tiere cu catatore bairona mani
yeripu cu yere mani caapi majiquetibatajere mani
caapi majiro cajupi. To bairi, “Caroas majuu ami
Dio,” mani 1 ma]1 yucara yua, Jesucristo quena
caroas majuu Cu Caniere majiri.

Elvivir por lafe
7Caroas majuu cu caniere mani camajirije pairo
majuu cawapacutie majuu 4. Mani majuuna

cawatoa macana mani d. To bairi rii mena ata
ruri cawatoa céni ruri to cénibato quena cawapa

pacarije oro cuiri cajafiari rurire bairona ja 3§,
Dio ye quetire cabuionucurd aniri. To bairi
cawatoa cdna, catutuaquéna mani canibato quena
cu yere ja cabuio rotiwi Dio. Camaja maca na
majuuna na catugoofarije jugori mee, “Dio cu
catutua netorije jugori maca buioma,” jare na 1
tujuato 1i, jA cabejeyupi Dio. Cawatoa cdna ja
cdnibato quena ja cabejeyupi Dio cu ye quetire
cabuiopardre. 8 Popiye baibana quena, “;Dope
bairo mani anaati?” ja Iquée. “Seeto tugoofarique
paibana quena dope bairo ati majifia maa,” ja
iquée. 9 Camaja rooro jare na catigabato quena
Dio maca ja mena aninucucdami. Ja aaweoquéemi.
Jare na catune roca ciirdre bairo ja bai. To bairo
na cana ja canibato quena jare ati re majiquéema.
10 Noo ja caaati paupu Jesucristore na cajiaricarore

bairona ja quenare ja jiaganucuma. To bairo jare
na catigabato quena ja anicda mai. To bairo ja
cabairijere tujuri camaja nipetird, “Jesucristo ca-
cati majus na mena aninucucdami,” ja 1 majima.
11 Noo ja cacatiri ramu cOona Jesucristo ye que-
tire ja cabuiorije wapa apera ja jiagama Jesucristo
yere caapigateerd maca. To bairo na catigabato
quena ja anicda mai. Popiye tamuori ja cabai
yajiri rupauri jugori Jesucristo cu canaje cutiere
majigardma aperd. 12 To bairo camaja jare na
cajlagabato quena ja maca caroaro Dio mena muja
canicOa aninucuparore bairo catibojara ja a.

13 Dio ye queti ucarica pliuropa ocdo bairo 1
ucarique &: “Diore yu tugoofia nucubugo. To bairi
cuyere mujaare yu cabuiows.” To baironaja baija
quena. Diore ja tugoofia nucubugo. To bairi cu ye
quetire ja buionucu. 14 Mani maji Dio Jesucristore
cu catunu catioricarore bairona mani quenare
mani tunu catiogumi. Jesucristo mena macana
mani cdno mani quena to bairona mani atigumi
Dio. Manire tunu catiori jicaro mena cu tupu
manire jee adgumi. 15 Nipetiro popiye ja cabair-
ije cabaiyupa caroaro Dio mena muja caniparore
bairo. To bairi popiye ja catamuoro bero capaara
Dio ye quetire caapivjard aninemogardma. Na
quena caroaro nare cu catiere majiri, “Nuu maju-
ucOami Dio,” cu I warifiuu nucubugogarama.

16 To bairi jad tugoofia ocabutinucucda. To
cdnacd rumu ja rupau cabucuwabato quena ja yeripu
tugoofia ocabutiri netobujaro ja _tagoofia ocabuti
jugoye cutinucu. 17 Ati yepapu dnaa ja capopiye
tamuorije nemoona petigaro. To bairi fiee ma-

juu me a tiea. Ati yepapu dnaa popiye ja cabair-
ije jugori netobujaro capetiquetipere ja bugagara.
18 Ati yepa macajere capetipe cano maca seeto ja
tuju wjaquetinucu. Cabauquétie umurecoo macaje
macare ja twju wjanucu. Mani catujurije ati
yepa macaje capetipe a. Ymurecoo macaje mani
catujuquétie maca capetiquétie anigaro.

)

1 Ati yepapu mani cacatiri rupau capetipa rupau
4, mani 1 maji. Camajocu wiire cu cdtibata wil
caboa farore bairo mani rupas quena boa yaji-
garo. To bairo cabaibato quena Dio umurecoopu
capetiquetipa rupaure quenoo yuumi. Ti rupau
maca camajocu ya wii caboa fiarore bairo capetipa
rupas me anigaro. 2 Ati yepa maca rupausre
popiye baibana mani quepenucu. Ymurecoopu
mani clnipa rupas macare seeto mani wajoa-
ganucu. 3 Cawama rupaus cugo wajoari cawama
jutii cajafia wajoardre bairo mani anigard. To
bairi carupas mana mani aniquetigara. ¢ Ati
yepa macd rupau to cdnaca rumu popiye baibana
mani quepenucu. Mani rupau to cdona to bai
yajiato T mee yu . Mani rupas cawama jutiro
mani cajafiarore bairo to bai wajoaato Ii yu 1. To
bairi cawama rupas mani cacugoro Cani jugori
rupas maca nemoona ati yepapua bai yajigaro.
5> Diona to bairo caroaro majuu mani cabaipere
caquenoo jugoyeyebojayupi. To bairi cua Espiritu
Santo manire cajooyupi, cawama rupas mani
cacugopere na maji jugoye cuparo i

6 Tiere tugoofiari Dio mena mani tugoofia
ocabutinucu. Ati yepa maca rupas mena anaa Dio

tupure mani ad majiquée, mani I maji. 7 To bairi
umurecoopus mani cabaipere tuju majiquetibana
quena Diore mani tugoofia nucubugo. Cu tugoofia
nucubugori, cu caquenoo jugoyeyebojaricarore
bairona baigaro, maniimaji. 8 To bairo1tugoofiari
mani tugoofia warifiuu. Nemoona mani HYpau Dio
mena anigard mani cabai yajipere mani tugoofia
warifiuu, ca mena mani cdno maca fiuu netoboro
ird. 9 Ati yepapu catird o bai yajiri bero quenare
mani Ypau Dio cu caboori wame jetore mani
atiganucu. 10 Jesucristo cu cabejeri pau cdno mani
nipetiro mani catajere manire bejegumi. Manire
bejeri to c@nacdurena ati yepa dnaa mani cdtaje
cOo caroaro 0 rooro mani cdtajere manire wapa
joogumi.

Elmensaje de la paz

11 To bairi, “Cariape to canacdurena wapa
joogumi Dio,” cu I tugoofia nucubugori camajare,
“Jesu ye quetire apiujaya,” nare ja I buionucu.
“Caroaro camajare buionucuma,” ja 1 teju majiimi
Dio ja catmucuruere Mu]a quena mu]a yeripua
caroaro ja catinucurijere muja majigara. 12 “Aperd
netoro caroaro cana ja a,” 1i mee mujaare yu I
Aperad jare cawada paird macare, “Caroaro cana
dma Pablo jda,” nare muja Iato 1i mujaare yu 1.
Jare cawada paird maca apel caroaro cu yeri
macajere tuju jefilooquetibana quena, “Caroau ami,”
1 tujurdma, ca rupas macaje caroau cu cabaurije
jetore tujuri. 13 Aperd, “Camecurd dma,” jare Irdma.
To bairo jdre na caibato quena camaja Diore na
nucubugoato 1rd to bairo ja atinucu. Mecurd mee
jd bai. Ja majuuna ja caboorije meere, muja

maca caroaro muja canipere boord ja atinucu.
14Jesucristo seeto manire cu camairijere tugoofiari
ca ye quetire jd buionucu, popiye tamuobana
quena. Manire cabai yajibojayupi Jesucristo.
To bairi mani nipetiro caroorije mani catajere
cabai yaji wapayericarare bairo jeto cdna mani §,
Jesucristo manire cu cabai yajibojarique jugori.
15 Caroorije mani catajere netoogae mani nipetirdre
mani cabai yajibojayupi. To bairo manire cu
catibojaro mani majuuna noo mani caboorona
catiquetipard mani d. Jesucristo manire cabai
yajibojaricu, catunu catirica cu caboorije macare
catipard mani a yua. 16 To bairi apeire cu rupau cu
cabaurijere tujubana quena cu yeripu cu cabairije
macare mani tuju majiquéna. “Caroas dmi,” mani
1 beje majiquée, cu yeri macajere tuju majiquetiri.
Yu quena tiremupure Jesucristore to bairona
yu cal tugoofiabapu mai. “To bairona cawatoa
macacwy, ati yepa macacu ami,” yu cal tugoofiabapu
Jesure. Yucura to bairo yu tugoofiaquée yua. 17 Jicau
noo cabou Jesucristo mena cécu apel ami yua, cu
catugoofiarijere cawajoaricups aniri. Rooro cu
catinucurique nipetiro cawajoaricupsa dmi. To bairi
cajugoyepuna cu Cdtinucubataje datiquetinucumi.
Cafiuurije macare ati aninucumi yua.

18 Atie nipetiro Diona to bairona manire
catibojayupi. Ca Macu Jesucristo manire cu cabai
yajibojarique jugori cére catuju teerd c@nanare Cu
mena macana mani cdniparore bairo cajupi Dio.
To bairi camaja nipetiro caroaro ca mena na cano
bou cu ye quetire ja cabuio roti joowi. 19 Ocdo
bairo a: Jesucristo cu cabai yajibojarique jugori
ati yepa macana nipetird ca mena macana na

cdno atigami Dio cére catuju teebatanare. To bairi
rooro na cataje wapare na popiyeyequetigumi
Dio, Jesucristo mena na cdmata. To bairi aperd na
camajiparore bairo tie quetire ja cabuio roti joowi
Dio. 20 To bairi Jesucristo ye quetire buio tefiari
maja ja 8. Mujaare ja caqueti buiorije jugori, “Yu
mena macana na amaro 1i,” to bairo mujaare imi
Dio. To bairi cu ye quetire buio tefiari maja aniri,
“Muja quena ce mena macana dafa,” mujaare
ja Inucu. 21 Jesucristo maca jicani uno caroorije
catiquéjupi. Caroorije catiquécua anibacue quena
Dio maca caroorije wapa cacugoure bhairo cu
cano cdjupi Dio ca Macu Jesure. Mani maca mani
cabai buiyerije jugori to bairo cajupi Dio. Mani
Jesucristo mena &naa cabui cutiquéna anigardma Ti
to bairo cajupi Dio.

6

1 To bairi Dio ye quetire buiori maja aniri
ocOo bairo nucubugorique mena mujaare ja 1.
Mujaare Dio cu camai tujurijere majibana quena
caapiquénare bairo baiquéja. 2Dio ye quetiucarica
pliuropu 0cdo bairo 1 ucarique a:

Mujaare yu catinemogari pas muja cajeniro apiri
mujaare yu dtinemogu. Mujaare yu netoogu.
To bairi yucuacdna mere camajare Dio cu
catinemogari pau anituga. Yucuacana cu ye
quetire caapirdre na netoogumi Dio.

3 To bairi Dio ye quetire buiord ricati ja
atiquetinucu, apera ja cabuiorijere wapa maa
iremaird. 4Dio yara cariape cu ye quetire cabuiora
jd céniere camaja na camajiro ja boo. To bairo
boord popiye ja catamuonucurijere ja nucacda.

Jica pau ca ye quetire buiora popiye majuu
ja bainucu. Ape paura ja caboorije uniere ja
cagoquetinucu. Ape rumura apera ja cabuiorijere
apigateera seeto jare matanucuma. > To bairi ape
remura ja quénucuma. Ape paura preso wiipu jare
jOonucuma. Ape paura rooro jare atigara roorije
T awaja teflanucuma. Ape rumu seeto majuu ja
paa popiyecuti, yerijdquénana. Ape paura ja fiigo
rianucu. ©To bairo jé cabairijere tujurd camaja
nipetird majima cariape Dio ye quetire cabuiora
jd céniere. Ocbo bairo caroaro ja cdtinucurijere
tuju majima. Jesu ye quetire caroaro ja maji.
Ricati jare cabairo ja nucanucu. Aperdre caroaro
ja atinemonucu. Espiritu Santo jd mena anicOa
aninucumi. Aperdre itori mee nare ja mai tuju.
7Caroaro cariape jeto Dio ye quetire ja buionucu.
Dio cu catutuarije jugori to bairije cua caboorijere
ja ati maji. Caroaro atiri caroorije macare ja
mata maji. & Camaja jica rumurire caroaro ja
nucubugoma. Ape rumura rooro ja tujuma. Jica
rumuri, “Caroaro dama,” ja ima apera. Ape rumura,
“Rooro dama,” ja Tma. Cariape ja cai buiorije to
canibato quena caito tefiari majare bairo ja tujuma.
9 Ape rumura, “Apera dma,” jare 1 tuju rocacdama.
Camaja nipetiro na camajird ja cénibato quena
to bairo rooro jare ima. Ape rumu jare jlaga
cotema. Popiye ja catamuoro atibana quena jare
jla rocaquéema mai. Ja caticba. 10 To bairo ja
capopiye tamuonucurije tugoofiarique paibana
quena ja warifiuunucucda. Cabopacoordre bairo
anibana quena Dio ye quetire ja cabuiorije jugori
aperd capdardre capee cacugorare bairo na céno

ja da. Nee uniere cugoquetibana quena Dio cu
cajoorije jugori nipetirije ja cugo.

11 Ja yard, rujaricaro mano ja catugoofiarije
nipetiro mujaare ja queti buio peocdawu, seeto
mujaare maird. 12 Ricati mujaare ja tugoofiaquée.
Muja maca ricati muja tugoofiard jare. 13 Jicau
Ce punaare caroaro cu carotirore bairona
nucubugorique mena mujaare yu 1. Mujaare yu
camairore bairona yure muaja camairo ys boo.

Somos templo del Dios viviente

14 Jesucristore canucubugoquéna mena bapa
cutiquéja. Caroare, caroorije mena aju majifia
maa. To bairona cabujurije quena canaitiarije
mena ani majiquée. To bairi Jesucristore
cabooquéna mena  bapa  cutiqueticOaiia.
15 Jesucristo quena Satana mena bapacuti
majiquéemi. To bairi Jesucristore caaplu]ara
quena bapacuti majiquéema cére caapisjaquéna
mena. 16 Dio cdniquéna wericard aperd na cafiuu
buerd quenare Dio wiipure cli majifia maa. Mani
maca Dio cacaticda aninucuu ya wiire bairo céna
mani d. Ca majuuna ocdo bairo cail jugoyeyeyupi:
Tiyepapu dcu yu yard mena yu aninucucoagus. Noo

na cdadtops yu quena na mena y« adgu. Na
Ypau yu anigs. Na maca ya yard majuu
anigarama.

17 Ape wame quena ocdo bairo 1 ucarique a:

“Caroora tupu Cdnibatana to cOona buticdafia. Na
mena macana aniqueticdafia. Rooro na
catiere atiqueticOafla mujaa. Yu cairore bairo
baird caroaro ya mena muja anigara.

18Yu maca muja Pacu yu anigu. Muja maca caumua,
cdromia quena yu punaa jeto muja anigara
yua.” To bairona imi mani Ypau catutua
majus, I ucarique a.

7

1Yu yard yu camaird, atie mujaare yu cabuiorije
caroaro Dio manire cu cal cli jugoyeyerique 4. To
bairi caroorijere catiqueti tugoofia netoocdape 4,
to cdnacd wamere. Mani rupaure carooye tuuri-
jere, maniyeri quenare carooye tuurijere catiqueti
tugoofianetoocOape a. To bairi Diore cu nucubugori
caroaro cu catujoorije macare catipe a.

El cambio de actitud de los corintios

2 Jicani uno rooro mujaare ja catiquépu. Jicau
macare ja carooye tuuquépu Cu Clniere. Jicani
uno mujaare ja caltoquépa. To bairi jare maifia.
3“Cabuicuna muja a,” Tmee yul. Ca]agoye mujaare
yu calricarore bairona mujaare ya mai. Yu ca-
catiri rumu cdno cOo mujaare yu maigu. Bai ya-
jiipa quena mujaare yu maigu. 4 Muja cabairi-
jere catuju jeyaw aniri, “Caroaro dama,” 1 tuju yeri
jafiari mujaare yu 1 tugoofa ocabuti. Seeto popiye
tamuobacu quena, “Caroaro dama,” yu I warifiuu
mujaare.

5> Macedoniapu ejard to cdnacd rumu yerijari
mee ji cabainucuwsa. Noo ji cdadti paw aperd
rooro jare catinucuwd. To bairi rooro ja cabain-
ucuwu. To bairo rooro baibana seeto uwirique
mena ja cabainucuwu. 6 To bairo ja cabaibato
quena Dio tugoofia ocabutiriquere cajos maca ja
catugoofia ocabutiro cdmi mani yau Tito cu cae-
jarije jugori. 7 Cu caejarije jugori jeto meere ja

cawarifiuuwua. Cu caqueti buiorije mena quenare
jd caapi warifiluuwa. Muja cati aniere tujuun
catugoofia ocabutiyupu Tito. Seeto yure muja
catujugarije jare cal buiowi. Caroorije muja
Catajere muja cajutiritirije quenare ja cal buiowd.
Yure muja catugoofia ujarije quenare ja cai buiowi
Tito. To bairo cu cai buiorijere queti apii ne-
tobujaro yu cawarifiuunemows.

8 Mujaare uca joobaca muja catugoofiarique
pairo yu capé. To bairo atibacu quena, “Cauca
jooquetipe nibajupa,” yu Iqu€e. Nemoona yu
cauca jooricaro beroacad muja catugoofiarique
pairo tujus to bairona yu cal tugoofabapu.
9 Yucwacd mere warifiuurique mena yu d. Muja
catugoofarique pairije jugori mee yu bai. Caroorije
muja Catajere jutiritiri muja cati janafiupa. To bairi
seeto yu warifiuu. Dio cu caboorore bairona
muja cajutiritiyupa. To bairi muja catugoorfia
wajoarijere tujuri muja catwju warifiuufiupi Dio.
To bairi muja catugoofiarique pairo ja cati rooye
tuuquépu mujaare. 10Jicau ticu caroorije cu catajere
catugoofarique pail cu catugoofarijere wajoari
caroorije cu cdtajere ati janacOaumi. Dio maca
to bairo cu cato tuju tujoori cu netooumi. Apei
maca cariape Diore caapiwjagaquécu Ucure cu
netooquetigumi Dio, cu cajutiritibato quena.
Ati yepa macana na catugoofiarique pairore
bairo baibacu yajigumi. 11 Dio cu caboorore
bairona muja catugoofiarique paiyupa muja ya
paupu rooro muja catajere. Mujaare yu caqueti
joori pliurore tujuri nemoona muja catugoofia
wajoayupa. Rooro muja cdtajere muja majuuna
nucubugorique mena muja caquenoofiupa.

Muja mena macace rooro cataca mena muja
cdnigaquéjupa. Muja catugoofia ackayupa rooro
cu Cdtajere. Rooro cdatacure jicarore bairona cére
muja capopiyeyeyupa. To bairo muja cabairo
tujurd, “Roorije atajere cabooquéna ama,” muja
i tujuma aperd. 12 To bairi mujaare uca jou
rooro catacure cére muja capopiyeyepere seeto
yu catugooflaquépu. Rooro cati ecooricure muja
catinemope quenare seeto yu catugoofaquépu.
Muja macare yu catugooflawa. Caroaro jare na
catuju wujarijere, jare na caapiujarijere Dio cu
catujuro na ifioato 1i yu cauca joowus. 13 To bairi
nipetiro caroaro muja cataje jugori ja tugoofa
warifiuu ocabuti.

To bairi Tito seeto cu cawarifiuuro tujurd
jd quena ja cawarifiuunemows.  Nipetiro cu
catugoofarije paibatajere cu camajiritiro muja
cdjupa. 14 Muja tupu Tito cu cdadparo jugoye,
“Caroaro canucubugord dma Corinto macana,”
cu yu cal buiows. To bairo 1i jocu mee yu calwu.
Cu yu calricarore bairona caroaro canucubugora
muja . Nipetirijere mujaare yu calrije cariape jeto
a. Nipetiro muja caniere Titore ja cal buiorique
quena cariape a. To bairi, “Caroaro canucubugora
dma Corinto macana,” Titore ja cai buiorique
quena cariape cabaiwu. 15 Nucubugorique mena
muja tupure céare muja cani rotiyupa. Cu carotirije
quenare caroaro muja cdjupa. To bairo muja
Cata)ere tugoofiari Timoteo maca netobu]aro ma]a
mai tugooflami. 16 Nipetiro caroaro muja catiere,
“Caroaro aama,” 1 majiri seeto yu warifiuu.



2 CORINTIOS 8:1 xxii 2 CORINTIOS 8:8

8

Dando generosamente

1 Yu yard, yucwacd mujaare ja buiogard
Jesucristore caapiwjard cdni poari macana ato
Macedonia yepapw cdna caroaro Dio mena na
cati aniere. 2 Na maca seeto popiye baibana
quena seeto warifiuunucuma.  Apeye uniere
CHgoquetibana quena capee cacugorare bairona
aperdre na atinemonucuma. 3 Na cacugorije cGona
cajoowd apera cabopacoorare. Ape ramuranetoro
cajoonucuwa. To bairo na cato yu catujuwu. Na
majuuna na cajoogaro c6o cajoowa. 4 To bairo
cana aniri, “Ja quena Jerusalépu cdna cabopacoora
Jesure caapiujardre ja atinemogard,” seeto ja calwa.
5]a catugoofabatato netoro cdtinemowd. Nemoona
Diore, “Mu yard jetoja a,” caiwd. To bairo1yaparo,
“Dio cu caboorore bairona muja carotirijere ja
atigard,” ja caiwd. © To bairo Macedonia macana
seeto na yere na cajoogarijere tujuri Titore muja
tupure jd caamojore tunu ad rotiwa. Cajugoyepu
niyeru muja cajeni neorique cabopacoorare muja
cajoogarijere na jeni yaparoato ird Titore muja
tupu ja caamojore tunu aa rotiwu. 7 Nipetiro
to canacd wame caroaro muja atinucu. Caroaro
nuacubugorique mena Diore muja tugoofia ocabuti.
Dio yere caroaro camajird aniri aperdre caroaro
muja buio maji. Warifiuurique mena Dio cu
caboorore bairona muja atinucu. Caroaro jare
muja mai. To bairi caroaro cana aniri cabopacoora
quenare caroaro na catinemopard muja a.

8 Mujaare roti majus mee yu 1 baii pua. To
bairi aperd warifiuurique mena aperdre na

catinemogarijere na majiato mujaare i yu 1. 9 Mere
muja maji. Mani Hpau Jesucristo manire mai
tujuri caroaro majuu manire catibojayupi. Capee
majuu cacugou anibacu quena cabopacaure bairo
cabaiyupi, mani macare mai netobaca. Mani
macare capee cacugord na amaro Ii to bairo
cabaiyupi Jesucristo.

10 Muja ye macaje caroaro na dparo Ii yu
catugooflari wame ocOo bairo mujaare yu T
Jica cuma neto mere Jerusalén macanare ja
atinemogard ird, niyeru muja cajee neo jugoricaro
bero. Ape macari macana jugoyepwna muja
cajee neo jugoyupa muja maca. Tiere joora
warifiuurique mena muja cajooyupa muja
cacugorijere. 11 To bairi warifiuurique mena muja
cajoo jugoricarore bairona joo yaparoya. Muja
cajoo majiro cdo jooya. 12 Nii jicau cariapena cu
cacugoro cO0o warifiuurique mena cu Cajooro Cu
tuju warifiuumi Dio maca. Mani cacugoquetibato
quena joo rotiquécumi.

13 “Nipetiro muja cacugorije cabopacoordare joo
peocdafia,” yu Iquée. Cabopacoord macare joo
peocdari muja maca cabopacoordre bairo muja
cdno yu booquée. Jicaro cdo na cugoato Ii to
bairo yu 1. 14 Yucwacd muja cacugorije mena
nare muja atinemo maji. Na quena caberopa na
cacugorije mena mujaare atinemogardma. To bairo
atiri jicaro cGona muja cugogard yua. 15 Dio ye
queti ucarica pliuropua ocdo bairo 1 ucarique a:
“Capee cacugobatacu quenare rujaquetigaro. Apel
petoacad cacugou quenare fie unie majuu bopaca-
quetigami,” T ucarique a.

Titoy sus comparieros

16 Muja ye cdnipere seeto yu tugoofianucu. Yu
catugoofiarore bairona Tito quenare mujaare cu
catugoofaro cdjupi Dio. To bairi, “Nuubuja,” Diore
ca yu I warifiuu. 17 Muja tupu cu yu cdad rotiro
warifiuurique mena, “Jas, yu adgs,” iwl Tito. To
bairi ca majuuna mujaare catugoofianucus aniri
yucuacdre mujaare tuju adgumi.

18 Tito mena apeire ja joonemogard. Cu quena
caroaro Jesure caapiwjaw, mani yas dmi. “Cu
quena Jesucristo ye quetire caroaro cabuionucus
dmi,” ca Inucuma Jesucristore canucubugori poari
macana. 19 “Caroau 8mi,” cu 1 tugoofiari Jesu-
cristore canucubugori poari macana cu cabejewa
jdre cabapa cutipaure. Niyeru ja cajeni neori-
quere Jerusalépu jd cajee aato cu quenare ja
mena cajee adnemo rotiwd. Tie niyerure jee
adna caroaro Diore ati nucubugord ja da. To
bairi camaja nipetird majigardma warifiuurique
mena aperare ja cdtinemogarijere. 20 Apera, “Ca-
maja niyeru na cajooriquere na majuuna ati reri-
cardma,” na I wada paiqueticdato ird to bairo
jd da. 21 Dio maca caroaro tuju majimi nipe-
tiro cariape ja catinucurijere. Camaja quena to
bairona cariapena ja catinucurije taju majigardma,
niyeru ja majuuna jee ciiri mee, nipetiro ja ca-
joorijere tujurd. 22 To bairo ja cdtiere na tuju
majiato ird mani yaus apel quenare ja joonemo
tunu. Cue quena capee warifiuurique mena Dio
yere cu catinucurijere jd maji. To bairi yucuaca
cu quena muja tupu adgayupy, “Na quena caroaro
atinemogardma,” mujaare 1 tugoofiari. 23 Apera

muja te macana Titore, “¢Nope 1 cu baiti?” na
cai jenifiaro ocdo bairo na 1 buioya: “Pablo mena
macacue ami céa. Cu mena capau admi. Mujaare
atinemow acé baimi,” naibuioya. Cu mena macana
quenare, “;Dope bairo na baiti?” na cai jenifiaro,
“Na quena Jesucristore caroaro cati nucubugora
dma. Jesucristore caapiwjari poari macana na
cajooricard dma,” nare muja I buiogara. 24 To
bairi nucubugorique mena caroaro muja tups na
ani rotiya Tito jdare. Caroaro na boca twjuya na
caejaro. To bairo na muja cato Jesure caapiujara
na cajooricard, “Caroaro aperdre camaird dma
Corinto macana,” muja I majigardma yua. Mere,
“Mani yara Jesucristore caapigjardre camaird dma
Corintomacana,” nare yu caiwa. To bairi, “Cariape
ja cal buioyupi Pablo Corinto macana na céniere,”
Imajigardma yua.

9

La colecta para los hermanos

1 Aperopu cdna Jesucristore caapiujarare
niyeru jooriquere ya caucanemope booquéto.
2 Warifiuurique mena muja cajoogarijere yu
majituga mere. To bairo muja cajoogarijere
Macedonia yepa macanare yua cai buiowu.
“Tirumu macd cuma, Acaya yepa macana niyeru
cajee neo jugowad,” na yu caiwu, muja catajere na
1 buiou. To bairo muja catajere queti apird ato
macana Macedonia yepa macana quena capdard
warifiuurique mena cajee neo jugowda. 3 To bairi
yucuacd Tito, pugard na cabejericard quenare
muja tupu Na yu joo, muja tupu yu caejaparo jugoye

na jee neo yaparoato ii. “Mere Acaya macana
niyeru caneo yuutugawd,” nare yu calwua ato
macanare. To bairi tiere nipetiro quenoo yuuya,
“Jocuna caifiupi Pablo,” irema Ird. 4 Muja tupu
yu Cdaato jicaard Macedonia macana ys mena
adbordma. To bairi topu ja caejaro muja cajee
neo yuuquépata boboro yu tugoofiabou. “Mere
cajee neo yuuwa,” cairica aniri to bairo yu baibou.
Muja quena to bairona muja bobo tugoofiabora.
5 To bairi Tito jda yu jugoye muja tupu ejard, “Ja
joogard,” muja cairiquere quenoo yuugarama. To
bairo na cato ja caejaparo jugoye mere nipetiro
muja cugo yuutugagard. To bairo muja majuuna
muja caboorore bairona muja atigard. To bairo
muja catiquépata ja maca ejardpu, “Cajoope a,” ja
calata muja majuuna muja cajoogarije me aniboro.
Apera na carotirije maca aniboro yua.

6 Ocoo bairo tugoofiafia: Petoaca caotericu car-
ica quenare petoacd jeegumi. Pairo caotericu
maca pairo caricare jeegumi. Tiere bairona bai
aperdre mani catinemorije quena. Petoaca aperare
mani cati nemoro Dio quena petoacd manire

atinemoumi. Pairo nare mani catinemoro maca Dio
quena pairo majuu manire atinemogumi. 7 To bairi

to cnacduna, “To cOo yu joogu,” mani cairicaro cdo
cajoope & Mani cajoogaquetibato quena apera
maca na cajoo rotiro fiuuquée. Warifiuurique mena
mani cajooro Dio quena manire warifiuu tujugami.
8 Dio maca caroare muja joo neto majimi nipetiro
muja caboori wame céno cBo. To bairo mujaare
cu Cajooro nipetiro muja cacugoquétiere muja cugo
peocdagard. To bairi aperdre muja catinemope
quenare nipetiro muja cugogara. 9 Dio ye queti

ucarica pliuropure ocdo bairo 1 ucarique &:
Camajocu cafiue cabopacoordre caroaro na
joonucusmi. Cu majuuna cu cacugope
quenare, aperdre Cu Ccajoope quenare
cugonucucodagumi.
10 Dio mani caotepere joomi caricacuto mani
caugapere. Cana mani cacugope nipetiro joogumi.
To bairi aperdre mani cajoope quenare manire
joogumi. 11 To bairona muja quenare capee
muja joogumi Dio, aperdre na muja catinemoparore
bairo. To bairi mani yard cabopacoordre na muja
cajoogarijere nare ja jee adgard. Tiere tujurd
Diore, “Nuu majuucda,” cu T warifiuugardma yua.
12 Muja maca tiere na joora Jesure caapiujard
nare carujabatajere muja joo peogard. To bairi
Dio quenare seeto 1 warifiuugardma muja ca-
joorije tujuri. 13 Muja cajeni neorijere nare ja
cajooro Jerusalén macana Jesucristo ye quetire
muja canucubugorijere tuju majigardma. To bairi,
“Caroaro Cristo cu caboorijere cana dma Corinto
macana,” Diore cu 1 warifiuugardma. “Caroaro jare
catinemord @ma, apera nipetirdre catinemora dma,”
Diore cu I warifiuugardma mujaare yua. 14 To bairi
Dio cu caboorore bairo nare muja catinemorije
jugori seeto muja maigardma. Diore muja jenibo-
jagardma. 15 Dio maca ca Macu Jesucristore jou
caroa majuu manire cajooyupi. To bairo caroaro
manire cu catibojarique 1 buio peo majifia maa. To
bairi seeto céire mani i warifiuunucugard yua.

10

La autoridad de Pablo como ap0stol

1Yu Pablo apeye mujaare yu 1 buiogu. Jesucristo
caroaro mairique mena, mani bopacoo tujuri cu
cabuio majirore bairona caroaro mujaare yaiuca
joo baii pua. Jicaard muja tu macana ocdo bairo
yure irdma: “Pablo mani tupu dce caroaro mani
mai tujuri caroaroacd mani buionucumi. Aperopu
dcu maca papera mena i uca jou seeto majuu
tutuaro manire 1 joonucumi,” yure irdma jicaard
muja tu macana. 2 Muja tupu yu cdadto caroaro aja,
caroaro mujaare yu cal buio majiparore bairona.
Rooro caird macare tutuaro mena na y« 1 buiogu.
Jicaard muja te macana, “Pablo jda na majuuna
tugoofiari baima,” jare irdma. “Ati yepa macana
Jesure camajiquéna na cabairore bairona baima,”
jare Trdma. To bairo caird una quenare yu wada
canamu majige. 3 Camaja ati yepa macana
anibana quena Jesure catugoofiaquénare bairo ja
atiquée. 4 Dio yere dna jd majuuna ja cti tutuarije
mena, ati yepa macanare bairo ja atiquée. Dio
cu catutuarije mena maca cafluuquétiere, caitorije
ja re maji. Cu cdtinemorije mena ja ati ocabuti
maji. > To bairi cu cati tutuarije jare cu cajoorije
mena nipetird, “Camajird ja &, oc6o bairo majuu
d,” calrd na caltorijere ja Ineto maji. Dio ye quetire
ja cabuioro caapi majigarare camatara quenare
ja re maji. Cu carotirije macare na aparo ird, cu
caboorore bairo catugoofiard maca na amaro ird
ja ati maji. Dio cua cati tutuarije jdre ca cajoorije
mena to bairo ja ati maji. 6 Jesucristo cu cabooro
muja catigarije bero muja mena canefiaponucurd
cabooquéna macare ja popiyeye ocabuti maji na
canetoo nucarije wapa.

7 Camajare tujurd na cabaurije cabui macaje

jetore muja tugoofia, na yeri maca tugoofiaquénana.
To bairi muja tupu macacs, “Jesucristo yas majuu
yu d,” cal licure ocOo bairo yu1: Jd quena Jesucristo
yard ja &, cu clnore bairona. 8 Mani Ypau Jesure ne-
toro muja catugoofla nucubugonemoparore bairo
yu cati rotiwi Dio. Jesure muja canucubugorijere
yure carooye tuu rotiquémi. Ape paura to bairo
cu ye quetire Dio yure cu cabuio rotiriquere
netobujaro yu wada baii pwa. To bairo wad-
abacu quena nope ii yu boboquée. 9 “Na uwi
tugoofiaato Ii tutuaro majuu manire i uca joomi
Pablo,” yure 1 tugoofiaquéja. 10 To bairona yure
i tugooflardma muja te macana jicaard. “Pa-
pera pliuro uca jouw caocabuti majuure bairo tu-
tuaro majuu manire i joomi Pablo,” yure irdma.
“Cabaujaro macara mani tupu buios maca catu-
tuaquécure bairo baumi. Cu cawadarije quena
seeto tujooquée,” yure irdma. 11 To bairo yure caira
una atiere na tugoofia majiato: Cayoaropu dnaa ja
cauca jooricarore bairona, muja tupu dnaa quena
to bairona tutuaro ja buio maji.

12 Aperd muja tu macana, “Ja maca cani majuura
ja &,” Trdma. To bairo caird mena jicaro cdo ja ani-
gaquée ja maca. Na majuuna tugoofiari, “Camajira
mani d,” ame Inucurdma. To bairo Inucubana quena
majiquénama. 13]Ja maca ja cati majiquétiere, “To
bairona &,” ja iqu€e. To bairi, “J@ majuuna Dio
ye quetire noo ja cabooro ja buio tefia maji,” ja
iquée. Dio cu carotiro jetona ja buio tefia maji.
To bairi cuna muja tupu quenare ja cabuio tefia
rotiwl. 14 To bairi Jesu ye queti ma]aare buiora
jd majuu ja cabooro meena ja caps. Diona muja
tupw jare cu caqueti buio rotiro ja capé. To bairi

mujaare Jesu ye quetire cabuio jugoricard ja a.
Muja tupu ja cabuio tefiaquépatajocarana, “Mujaare
cabuio jugoricara ja a,” ja ibora. 15 Aperd na
catiere, “Ja catie maca a,” ja Iquée. To bairi apera
ye paariquere, “Pablo jda na cataje 4,” aperd na
cairo ja booquée. Netobujaro Jesure muja caapivja
nutuato jetore ja boo. To bairo muja cato muja
tups macanare ja buionemo majigard. Dio cu
cabuio tefia rotiro jetore ja buio tefia nutuagara.
16 Jesucristo netobujaro muja caapiuja nutuato
muja jugoye maca macaripua quenare ja buio tefia
nutua majigara. Cu ye quetire cabuioya manopure
ja buiogard. Camaja mere Jesure na caapisjarops,
“Ja maca ja cabuiorije jugori apisjama,” ja igaqueti
majuucoa.

17 “Apera netoro caroaro yu capd,” caiquetipe
d. “Mani Ypau Dio maca caroaro yu catinemowi,”
caipe a. 18 Nii cu majuu cu catajere, “Caroaro yu
capy,” cali licu caroare cacu aniquécumi. Diona,
“Caroaro muja capd,” cu cal ecoord maca caroare
cana majuu dma na maca.

11

Pabloy los apostoles falsos

1 Yucuacd noo booro cawadaure bairona yu 1
ucagua. To bairo mujaare yu cairijere muja caapi-
gaata nucafia. 2 Dio mujaare cu camairore bairona
yu quena seeto mujaare yu mai. Jesucristo ye que-
tire mujaare yu cabuioro cére muja canucubugo
jagows. To bairi Cristo cu catujuro caroorijere
catiquéna muja cdno yu boo. To bairi seeto mujaare
yu tugoofarique pai, caroorije atibordma ibacu.

3Satand Evare itori cu macare cu caapi nucubugoro
cdjupi. Muja quena co catatore bairona aperd na
caitorijere muja api nucubugobora. Jesucristore
cariape caroaro cére muja canucubugobatajere
muja janabord. To bairi mujaare yu tugoofiarique
pai. 4 Aperd ricati mujaare cabuiord macare
muja api tejoo. Jd maca cariape Jesucristo yere
jd cabuiows. Na maca to bairo mee buioma.
Nemoona Dio Espiritu Santore muja caboows.
Yucuacdre Dio camajare cu canetoorije queti ma-
juu mee macare na cabuioro caroaro nare muja
api nucubugocda. Na cabuiorijere apird Espiritu
Santo cu ye clniquétie macare boord muja bai.
> Muja caapiwjard maca, “Aperd Jesucristo cu
cabejericard netoro camajira ja a,” 1 tugoofiardma.
Yu maca na rugaro camajii mee yua a. 6 Nare
bairo cawada maji majuus mee yu a baii pua. To
bairo baibacu quena Dio yere caroaro camajii yu
d. Nipetiro yu catiere tujurd, “Dio yere caroaro
camajii dmi,” yure muja I tuju majira.

7 Nemoopure Dio camajare cu canetoorije
quetire mujaare buiow yu cawapa jeequépu.
¢To bairo jeequécuna rooro mujaare yu ajupari?
Yu majuuna yus capaa wapata ugaws. Muja
macare caroaro Aatinemogu to bairo yu capt.
8 Muja tupu yu cdno Jesucristore caapiwjard ape
poari macana yu caniyeru joowa. Tiere jei, muja
macare atinemogua na ye niyeru caema rugoure
bairo yu catugooflawua. 9 Muja tupu acu apeye
uniere yu caboo patowacooquépu mujaare. Jesure
caapiwjard Macedonia macana yu caboorije
cargjarije uniere yu cajoowd. To bairi mujaare yu
capatowacooquépu. To bairona yu patowdacooqueti

yaparocOagu. 10 Jesucristo ye queti cariape canie
jetore yu buionucu. Tie queti cariape to cénore
bairona yu cabuiorije wapa yu niyeru jeniquetigs.
Jicau macana Acaya macacy, “Pablo cu cabuiorije
wapa boomi,” T majiquetigumi. 11 Mujaare camai
netowu aniri to bairo yu daa. Dio quena mujaare yu
camai netorijere majiimi.

12 Yu cdtinucurijere to bairona yu atic0a anigu.
Aperd maca, “Pablo cu catore bairo cana ja &,”
caird anibana quena na cabuiorije wapa booma
aperd. Yu maca cawapa bou mee yu . To bairo,
“Cére bairo ja 4a,” 1 majiquénama. 13 “Jesucristo
cu cabejericara ja a,” ird to bairo itocOard ima.
Baitori majanariyarericati bauriajero cajafiarare
bairona baima naa, “Jesucristo cu cabejericara ja
d,” Ttord. 14 To bairo na cdtie majirioquéto. Satana
quena to bairo ati majiimi. Ape paura Dio tu
macacu angel majocure bairona cabauu jeefiami.
15 To bairi cére caapiwjard quena cére bairona
bainucuma. Caroard Dio yere cdnare bairona
baitonucuma. To bairo na cabaitorije wapa na
popiyeyegumi Dio yua.

Sufrimientos de Pablo como ap0stol

16 Cajugoye yu cairicarore bairona mujaare yu
inemogu tunu. To bairo yu cairijere, “I mecu
dami,” yure 1 tugoofaqueticOafia. “I mecu dami,”
yure 1 tugoofiabana quena yure apiya mujaare yu
cal uca joorijere. Aperd, “Caroaro cabuio ma-
jird ja a,” na cairore bairo yu quena petoaca
yu Igu bail pwa. 17 To bairo yu calata mani
Ypau Jesucristo cu carotirique meere wadau yu
da. Yu majuu, “Caroaro cabuio majii yu a,” yu

cairije, “Camecure bairona wadami,” yure muja 1
tugoofiard. 18 Capdard na majuuna, “Caroaro cdna
ja &,” inucuma. To bairi yu quena na cairore bairona
ati yepa macaje yu cdtiere, “Caroaro cacu yu a,”
yu Igu. 19 “Camajird ja a,” 1 tugoofiabana quena
noo booro cabuiord macare caroaro nare muja
apigja. To bairi nare muja caapiuwjarore bairona
yu quenare apiya. 20 Na macare caroaro muja
apisjanucu, rooro mujaare carotird na cénibato
quena. Noo booro mujaare roti epenucuma. Itori
muja yere jeenucuma. Mujaare tuju rocacOama.
Ape rumura rooro muja atinucuma. To bairo capee
rooro mujaare na cati eperije to canibato quena
caroaro nare muja apiwja. 21 Ja maca na catore
bairo tutuaro mujaare ja iqueti majuucda. Tutuaro
mujaare ja calquéto tujurd, “Cal ocabutiquéna dma
Pablo jaa, bobobujama,” jare muja 1 tugoofiara.

Aperd na majuuna, “Caroaro cati majird ja a,”
i neto nucardma. Yu quena nare bairo petoacad
yu Cdtaje, caroaro yu cdnie quenare yu 1 buio
ocabutigu, “Cawada mecure bairona wadami,”
yure muja cal tugoofiabato quena. 22 “Hebreo maja
aniri cdni majuurdjag,” inucuma. Yu quena hebreo
yauna yu . “Israel macana jd &,” Inucuma. Yu
quena Israel macacuna yu 8. “Abraham paramerd
jd &” Inucuma. Yu quena cu pdramina yu 4.
23 “Jesucristo ye quetire cabuiora ja &,” Inucuma.
Yu maca na netoro Jesucristo ye quetire cabuiou
yu 4. To bairo yu majuuna, “Cawatoa macacu mee
yu 4,” 1i, cal mecure bairo yu wada. Ocdo bairo
d: Ya maca na netoro Jesu ye quetire buio tefiau
yu capopiye cutaje: Yu maca na netoro yu capaa

popiyecupu. Na netoro capee niri yua capreso
joowd. Na netoro capee niri yure cabapewad. Capee
niri yure na cajiagaro cauwiorije watoa yu camu.
24 Jica wamo canaca ni judio maja wecu ajero wéri
mena yure cabapewd. Na cabaperije niri c0o
treinta y nueve niri jeto cabapenucuwa. 25 Itiani
majuu yucuri mena yure capawa. Jicani éta ru-
paari mena yure carewd. Itiani majuu cumua
capairica mena adtefiabaca yu caruawu. Jicani
ruabacu ria capairi yapu jica rumu, jica Nami yu
capaja bujucoapu. 26 Capee niri adtefiabacu ria
cauwiori paurips, uwioro cajee rutira watoaps, yu
yard judio maja tupw, judio maja caniquéna tupu
quena cauwiorije watoapu yu cdadtefiaws. To bairi
macapu quenare, camaja na manops quenare, ria
capaca yari cauwioropus quenare yu cdadteflaws.
“Jesucristore canucubugora ja a,” caitord watoapu
quenare yu cabuio tefiarijere carooye tuugarad wa-
toapu yu cdadtefiawu. 27 Capee niri yu capaa
popiyecupu. Caniquécuna yu caadtefia bujucoanu-
cuws. Nigo ria, oco etiga yu cabainucuws. Ape
paurira ugaquécuna, seeto cajoorops uma yojari-
caro cugoquécuna yu cabainucuws. Yu cajutil
bopacanucuws.

28 To bairo nairoaca popiyecuti, apeye quena yu
yeripu seeto yu tugoofarique cutinucu. To canacd
rumu Jesucristore canucubugori poari nipetiro
macanare na caniere yu tugoofianucu. 29 Noo Dio
cu caboorijere cati ocabutiquécu Ucure yu quena
cu cati ocabutiquétiere yu tugoofiarique pai. Noo
jicau ricati wame caroorije macare cu cato seeto
majuu yu tugoofarique pai. 30 To bairi yu maju-

una, “Aperd netoro cdcu yu a,” yu cairijere 1i yu
caocabutiquétierena 1i yu da. 31 Dio mani Ypau Je-
sucristo Pacure, “Cafiue majuu ami,” cal nucubugo
warifiuupe a. “Cariape wadami,” yure I majiimi
Dio. 32 Damasco macaps yu Cdno upaw majuu
Areta cawamecucu 8oro macacu carotii maca yu
cafiegabami. To bairi ti maca tejaro na cawer-
ica janiro butirica joperire polisia majare na ca-
cote rotiyupi, yure na fieato 1i. 33 To bairo yure
na cafiegaro yu mena macana yu carutipere yu
catinemowd. To bairi piipu yure ne jari ti janiro cani
jopeacapu yure cayo netoo ruio joowd. To bairo
yure na cato maca Damasco macanare carotii yure
cu cafle rotibatanare yu caruticoapu.

12

Visionesy revelaciones

1 Mani majuu, “Caroaro yu da,” mani cairije
wapa maa. To bairo to cawapa manibato quena
apeye mujaare yu buioge. Mani Ypau Jesu-
cristo quéguericarore bairo yure cu caifiooriquere yu
buiogu. 24 Jesucristore yu canucubugo jugoricaro
beroacd cu tupu yure cane admi Dio. Catorce
cumari neto Dio umurecoopu yure cua cane adtato
bero. Yu rupau nipetirona o yu yeri jeto yu adtacu
yu 1 majiquée. Dio jicauna majiimi yu cabairi-
quere. Atie jetore yu maji. Dio cu tupu Paraiso
cawamecutopu yure cane admi. Topu dcu caya-
jlorije camajare cabuioya maniere yu caapiws.
5 To bairo cabairicu aniri, “Apera netoro cacu yu
4,” yu 1 majibou. To bairo baibaca quena yu
majuuna, “Apera netoro cicu yu a,” yu iquée. Yu



2 CORINTIOS 12:6 XXXVi 2 CORINTIOS 12:11

caocabutiquétie jetore caroaro yu buiogu. 6 “Apera
netoro cdcu yu 4,” yu calgaata cariapena yu Ibou.
Noo booro wadau mee yu Ibou. To bairo to canibato
quena, “Aperd netoro cacuyua,” yu 1quet1gu, yu taju
nucubugo netorema 1i. Yure camajird aniri mere
yure muja nucubugord. To bairi netobujaro yure
muja canucubugonemoro yus booquée.

7 Dio yure cu caifloorique caroa majuu cams.
Tiere tugoofiae yu majuuna, “Caroas majuu yu
d, ricati cabairije majuure catujurica aniri,” yu
ibou. To bairona 1 tugoofiaremi i popiye cutajere
yu cajoowl Dio. Satana maca pota mena yure
catupuaure bairona yu cdmi yu capopiye tamuoro.
8 Itiani majuu mani Ypau Diore, “Yu cariaye cutie
yure to netoato,” cu yu cail jenibapu. ° To bairo
yu calbato quena Dio maca ocdo bairo yu cal yuwt:
“Seeto mure maii mure yu atinemonucu. To bairiap-
eye unie mure rujaquée. Camaja caocabutiquéna
na cdno yu catutuarijere netoro na y« joo maji,” yu
caiwi Dio. To bairi caocabutiquécu dca yu wariiiuu.
Yu caocabutiquéto Jesucristo catutuas maca yu
mena cu dmaro ii to bairo yu bai. 10 To bairi
popiye tamuou yu warifiuu. Rooro yure na cawada
pairije, apeye uniere yu cacugo(uétiere, Jesure
yu canucubugorije wapa yure na capopiyeyenu-
curije, ricati yure cabairijere yu warifiuu. Ocdo
bairo a: Caocabutiquécure bairo anibacua quena
Jesucristo mena maca caocabuti majuure bairo yu
tugooiia.

Preocupacion de Pablo por la iglesia de Corinto
11Yu majuuna yu cawadaro, “Camecure bairona
wadami Pablo,” yure muja Tbord. Caroaro yure

muja cawadaquétie jugori to bairo yu 1 wada yu
majuuna caroaro yu catiere. Muja maca caroaro
yu Catiere aperare yure muja caibuioro fiuuboricaro.
Na caitorijere muja canucubugoro cana maca, “Je-
sucristo cu cabeje jugoricard apoOstol maja ne-
toro camajird ja 4,” 1 tugoofabanama. Yu maca,
“Cawatoa macacue dmi,” na caii anibace quena
na rugaro cice mee yu a. 12 Muja tupu popiye
tamuobacu quena tugoofia ocabutiri capee Dio cu
catutuarije mena yu cati ifioows. To bairo acu
cariape Jesucristo cu cabejericua apOstol majocu yu
clniere yu caifioowus. 13 Mujaa Corinto macanare
aperd Jesucristore canucubugori poari macana
rugaro caroaro nucebugorique mena mujaare yu
catiquetinucuws. Atie jetore yu catiquépu. Apeye yu
caboorije uniere mujaare yu cajeniquépus. To bairo
yu cabairiquere, “Yure majirioya,” ¢y ibocuti?

14 Muja tupu yu cdadpere qUENOO yuu yu da mere.
Yucuacd yu cdadpe mena itiani muja tupure yu
adge yua. Apeye yu caboorije unie mujaare yu
jeni patowdcooquetign. Muja cacugorije quenare
yu emaquetiga. Yure muja caapi nucubugope
macare yu boo. Ocdo bairo a: Capacua na punaare
na caniyeru joopere neordma. Na punaa maca
na paceare na caniyeru joopere neoquénama.
To bairi muja pacure bairo cabaii aniri muja
cacugorijere yu jeniquée. 15 Yu maca yu cacugoro
cO0o mujaare yu atinemogu. N0O yu cati ocabutiro
cdo muja yeri mena netobuwjaro Diore muja
canucubugopere yu datinemogu. OcOo bairo yu
tugoofia baii pua. Seeto yu camaird anibana quena
yu macare camaiquénare bairo muja bai.

16 Mujaare yu cajeni patowacooquetibato quena

ocOo bairo yure irdma jicaard: “Cu cati majirije
mena cére muja canucubugoro cajupi. To bairo
atiri na yere jeericumi,” yure irdma. 17 Yu ca-
jooricard maca Tito jda itori muja canucubugoro,
muja yere jare muja cajooro catiquéma. 18 Titore
muja tupu yu cajooww. To bairi apel Jesucri-
store canucubugos mani yas quenare cue mena
yu cajoows. Topure Tito itorique mena muja
canucubugoro, muja ye niyeru, apeye uniere
jdre muja cajooro catiquéjupi Tito. Cu quena yu
catinucurore bairona datinucumi. Muja yere jeni
patowdacooquetinucumi, yure bairona catugoofiau
aniri.

19 Ape paura, “Caroaro jdre na nucubugoato rd
to bairo ima,” jdre muja 1 tugoofiard. To bairo
me 4. OcOo bairo maca &: Dio jare cu catujurona
Jesucristo cu carotiro mena ja I buio. Yu yara,
yu camaird muja cdno maca Diore netobujaro na
nucubugoato 1i to bairo mujaare yu 1. 20 Mujaare
yu tugoofarique paibuja, na tupu yu cdaato yu ca-
boorore bairo mee atibordma ibacu. Muja quena,
“Pablore ja caboorore bairo baiquetiboumi,” muja
1tugoofiard. Apeye quenare ocdo bairo baibordma
yu 1 tugoofiarique pal. Ame tutibordma. Ame
tuju ugoobana ame punijinibordma. Ame wada
canamu paibordma. Aperdre rooro wada pai-
bordma. To bairi, “Apera netoro cafuurd ja a,” 1
tugoofiabordma. Noo na cabooro ati macabordma,
yu 1 tugoofiarique pai mujaare. 21 Yu tugoofiarique
pai. Cabero muja tupu yu cdadto rooro muja catie
tujuri, muja cati aniere yu catugoofia boboro yure
atiboumi yu Hpau Dio. To bairirooro catana, “Dio, ja
majirioya,” muja cal jeniquéto seeto yu jutiritibous.

Rooro muja cdtiere, rooro muja catugoofiarijere,
rooro muja cati epericard cutiere, nipetiro ca-
roorije muja cdtigarore bairo muja catinucurijere
muja cajanaquéto seeto yu jutiritibos.

13

Advertenciasy saludos finales

1 Yucuacd muja tupu yu cdadpe mena itiani
mujaare yu tuju adge yua. Dio ye queti ucar-
ica pluro ocdo bairo 1 ucarique & Pugard o
itiard apei cu catajere catujuricara jicarore bairo na
cabuiorijere apird, “Cariape Irdma,” 1 majirique
d. 2 Cajugoyepu muja tupu dcu caroorije cdnare
yu cabuiotugawu mere. To bairi muja nipetirore
yu cabuiows. Yucwacd quenare yoarops anibacu
quena ya Inemo tunu. Cabero muja tupu adcu
Nnoo caroorijere cdnare mairique mena caroaro
na yua buionemoquetige. Tutuaro maca na yu
buiogu. 3 To bairo yu cabairo cariapena Jesucristo
yu mena cu Clniere muja tuju majigard. Yu jugori
buiomi Cristo muja quenare. Mujaare buiou cao-
cabutiquécure bairo mee buiomi Cristo. Cu catu-
tua majirije macare mujaare ifioomi. 4 Cariapena
yu 1. Cristo caocabutiquécure bairona cabaiyupi,
yucu téorica pdipu céire na capapua jiaro. Ti
paupure caocabutiquécure bairona cabairicu ani-
bacu quena yucuaca catinucucdami, Dio cu catutu-
arije mena. Ja quena cu cabairicarore bairona
catutuaquénaja a. To bairo catutuaquéna anibana
quena ct mena macana aniri catutuara ja a yua.
To bairi muja tupu ejard seeto mujaare cabuio
ocabuti majird ja anigara.

> ¢Jesucristore caapi nucubugord majuu mani
ati? 1rd, muja majuuna muja cati aniere tuju be-
jeya mujaa. Muja majuuna to bairona caroaro
tugoofiafia. Jesucristo muja mena cu Cdmata Cu
caboorijere muja ana. Muja mena cu caniquépata
jocardna, “Jesure caapi nucubugora ja a,” muja
ird. ® “Jesu ye quetire cariape cabuiord @ma,” jare
muja cal nucubugorije macare ja boo. 7 Caroorijere
atirema ird Diore ja jenibojanucu mujaare. “Caroa
jetore cana dnama,” ja macare na Iato ird mee to
bairo ja jeniboja. Muja catipe macare tugoofiari,
caroaro na aparo ird to bairo ja jeniboja mujaare.
Jicaard, “Caroaro atiquéema Pablo jda,” jare igardma.
To bairo na caibato quena fiuugaro. 8 Cariape
cdna macare ricati wame ja ati majiquée jaa.
Netobujaro cariape na catiparore bairo maca ja
atinemo maji. 9 “Caocabutiquéna dma,” jare na
caibato quena jad warifiuu, cariape caniere cati
ocabutird muja cdno maca. To bairi nipetiro cari-
ape jeto seetobuja muja cati nutuaparore bairo
Diore ja jeniboja mujaare. 10 Muja tupure adgu
jugoye ati pliuro tutuaro mujaare yu uca joo, topa
ejau tutuaro mena mujaare rotigaquécs. Mani
Ypau Dio seetobuja muja canucubugopere bou yu
cabuio rotiwi. Dio ye quetire, cariape macajere na
apiba yajioato 1i mee yu cabuio rotiwi Dio.

11Yu yard, to cGona mujaare yu cai uca joorije a.
Cariape jeto dja. Mujaare yu cal buio uca joorijere
apiwjaya. Jicarore bairo tugoofiarique cuja. Ame
tutirique manona, jicaro mena dfia. Dio manire
camaii, jicaro mena mani cdno cCaca muja mena
anigumi. 12 Caroaro ame mairique mena ame

fiuu rotiri ame tujunucufia. 13 Mani yara nipetiro
Jesucristore canucubugora fiuu rotima mujaare.

14 Mani Ypau Jesu caroare mujaare cu joato. Dio
mujaare camaii muja mena cu dmaro. Cu Espiritu
Santo quena muja nipetiro mena caroaro ca dmaro.

To bairona to bajato. _
To cOona yu Pablo mujaare yu uca joo.

